
Павлодар қаласы,№35 жалпы білім беру мектебі, география пәні

     Қазіргі қазақстандық білім беру кеңістігіндегі түбегейлей өзгерістер – тарихи объективті процестер. Білім беру саласын реформалаудағы мақсат білім беру жүйесін қайта қарап, оқушылардың шығармашылық бейімделуіне қарай бағдарлы, сатылы білім алуларына жағдай жасау болып табылады. Бүгінгі таңда оқушының білім, білігі және дағдысымен өлшеу жеткіліксіз. Қазіргі талап білім сапасы оқушының алған білімін жеке басының әрі қарай дамуын, тұлға ретінде қоғамның өркендеуіне пайдалана білумен өлшенеді деп айтылуда. «Қазақстан Республикасының білім беруді дамытудың 2005 – 2010 жылдарға арналған мемлекеттік бағдарламасына» түсініктемеде. «Білімді, білік – дағдыларды механикалық түрде беру емес, ақпараттық – зияткерлік ресурстарды өз бетінше тауып, талдап және пайдалана білетін, идеялардың қуат көзі болатын, жедел өзгеріп отыратын әлем жағдайында дамитын және өзін - өзі ашып көрсете алатын жеке тұлғаны қалыптастыру болып табылады» делінген.

Қазіргі  уақытта Қазақстанда білім берудің өзіндік ұлттық үлгісі балаға оқу қызметінің  субьектісі ретінде, өзін-өзі өзектілендіруге, өзін танытуға және өзін -  өзі жүзеге асыруға ұмтылатын дамушы тұлға ретінде бағытталған. Мұндай жағдайда  педагогикалық процестің маңызды құрамы оқу ісіндегі субьектілер - оқытушы мен оқушының тұлғалық бағытталған өзара әрекеті болып табылады.
Жаңа білім парадигмасы бірінші орынға баланың білімін, білігі мен дағдысын емес, оның тұлғасын, білім  алу арқылы дамуын қойып отыр.
Қазіргі таңда мектеп оқушыларына түрлі технологияларды пайдаланып білім мен тәрбие беру басты  міндетіміз деп білеміз.

Ұстаздық мамандықтың жауапкершілігі мол, сондықтан өтілетін әр сабақ мұғалімнен көп ізденісті, шығармашылықты  қажет етеді. Оқушылардың білімі мен дағдыларын жүйелі бақылау оқушылардың пәнге қызығуын, ынтасын көтерудің бірден – бір жолы. Бұл мақсат –міндеттер география пәнінен өткізілетін дәстүрлі емес сабақтарда шешуін табады деп ойлаймын. Қайталауға арналған сайыс сабақтары оқушыларды белсенділікке, білімділікке, ізденуге талпынысын, география пәніне қызығушылығын арттырады.

Уақыт талабы оқу - тәрбие үрдісін батыл интенсивтендіру – оқушылардың білім жүйесін сапалық жаңа деңгейге көтеру үшін ұстаздан терең білімділікті, кәсіптік шеберлікті талап етеді. Осы талаптарға сай мұғалім қызметіндегі шығармашылық негіздерді нығайту – оқушыларға білімді игертуге бар мүмкіншілікті тиімді пайдалану, барлық әдіс - тәсілдерді жетілдіріп отырғанда ғана сапалы білім, дұрыс тәрбие жүзеге асады.
Адам баласы қоршаған орта туралы шындықты белсенді іс - әрекеттің нәтижесінде танып біледі. Ол іс - әрекеттер: ойын, оқу және еңбек. Дегенмен жас жеткіншектер үшін ойын - ең маңызды іс - әрекеттің бірі.

Ойын –бала әрекетінің негізгі бір түрі.

Дидактикалық ойындар баланың таным (түйсік, қабылдау, ес, ой, қиял) үрдісін және тілін дамытады. Бала еліктеу, қабылдау арқылы әлеумет өмірінің, өндіріс қатынастарының мазмұнын түсінеді. Ойын әрекеті –психикалық қабілеттерін жетілдіріп, баланың жеке басын қалыптастырып, әлеуметтік өмір мен жанастыратын әрекеттің бірі. Баланың ойын тәжрибесінде ұжымдық өмір дағдылары қалыптасады.

Дидактикалық ойын баланың дүние танитын қабілетін, іс - әрекетін жетілдіреді. Ойын үстінде баланың сана — сезімі, еркі, өзің - өзі бақылауы, өзінің әрекетімен салыстыру қасиеттері жетіледі. Сондай – ақ зейін, ес, қиял сияқты психикалық үрдістері қалыптасады, сөйлеу тілі дамиды.

Бала қоршаған ортадағының бәрін ойын әрекеті арқылы қабылдайды, одан керегін іріктеп алады. Сөйтіп, ол өзінің тілегін ғана іске асырады. Бірақ жасаған әрекетінің неден басталып, немен аяқталатынына, одан шыққан нәтижеге ой жібермейді. Бала ойын арқылы оқуға қызыға түседі. Сондықтан ойында шамалы еңбек, оқу көрінісі бар дей аламыз. Заттың сан алуан қасиеттерімен де бала, ең алдымен, ойын арқылы танысады. Өмірді әр қырынан көре бастайды. Ойлауға, әрекет жасауға ешкімнің қысымынсыз, күштеуісіз, еркін үйренеді.
Балалармен бірге сабақ үстінде жүргізілген қызықты ойындар оларды сабаққа қызықтырады, тәртіпке шақырады, дұрыс қорытындылауға, олардың бойында достық, ұйымшылдық қасиеттерін, ойлау қабілеттерін дарытады.

Сабақ үстінде жүргізілетін жұмыс түрлері, тақырыпқа сай алынған тәрбиелік мәні бар ойын элементтері оқушылардың ойлау белсенділігін керек етеді. Сондықтан мұғалім әр сабағында ойын түрлерін орнымен қолданып, оны қызықты ету арқылы олардың білімге ынта-ықыласын, пәнге деген сүйіспеншілігін қалыптастыруды мақсат етеді. Демек мұғалім сабағын баланың қабілетіне, психологиялық ерекшеліктеріне сай байланысты жоспарлау керек. Сонда ғана сабақ тартымды, жеңіл болады, оқушыларды жалықтырмайды.
Ойын өткізудің ережелері:

1.Ойын оқытудың маңызды, байыпты түрі.

2.Ойын барысындағы көтеріңкі дыбыстарды шу деп  қабылдамау керек.

3.Балалардың барлығы үздіксіз іс - әрекетте болуы керек. Өзгеше талаптары бар оқушыларды әрдайым ойынға қатыстырыңыз, олар үшін арнайы ойластырылған ойынның ережелерін ойлап табуға болады. Ойыннан шығып кеткен балаға тапсырма беріңіз. Ол ойынды басқарып кетуі мүмкін. Ойынға барлық оқушылар қатысуы керек.

4.Егер сізде ойынға қатыссаңыз ойынның барлық тәртібіне бағынуыңыз керек. Жүргізушінің басқа ойынға қатысушыларға көмектесіп, көзге түсуі қажет емес.
5.Ойынды сырттан бақылап тұруға да болады. Сіздің көмегіңізсіз ойын жалғаспайтын жағдайда ойынға араласу керек. Ойын барысында қиындық туындаса шара қолдануға асықпаңыз. Оқушыларға проблеманы шешу үшін ойлануға уақыт беріңіз.

6.Балаларға даяр жауапты бермес бұрын олардың өздері ізденуіне түрткі болыңыз.

7.Ешқашан балалар айтқан сөзді қайталамаңыз. Олардың жай және түсініксіз айтқан сөздерін қайталап айтқызыңыз, қалған оқушылардың көңіл қойып тыңдауын талап етіңіз.

8.Балаларға ойынды өздері ұйымдастыруына уақыт беріңіз. Балалар тарапынан кеткен барлық қателіктерді түзете беру қажет емес, себебі, бұл оқушылардың ойынға деген қызығушылығын, ынтасын төмендетеді.

9. Көбірек ойнау керек. Қызықты, жағымды ойындар барысында оқушылар қызығып оқып үйренеді.Сізде олардан көп нәрсені үйренесіз.


География сабағында, сабақтан тыс уақытта ойын әдістерін қолданған жөн. Ойын сабақтың басында, не ортасында, болмаса сабақ соңында қолданылуы мүмкін.
Егер мұғалім ойынды сабақтың басында қолданатын болса, онда ойын мақсаты оқушылардың ойын бір жерге жинақтау, жаңа сабаққа немесе сұралатын үй тапсырмасына оқушыларды түгел қатыстыру, сондай – ақ олардың белсенділігі мен қабілетін арттыру. Егер ойын сабақтың ортасында қолданылатын болса, онда мұғалімнің мақсаты – оқушылардың шаршап –шалдығуына жол бермеу, көңіл күйлерін көтеру, олардың шаршағанын ұмыттырып, білуге деген ынтасын үстемелеу болуға тиіс.
Ойын сабақтың соңында оқушылардың алған білімін тиянақтау ретінде де пайдаланылады. Ойын элементтері сабақты түрлендіріп, мазмұнын кеңейте түседі.


Ойын баланың ой - өрісін дамытады.


Көптеген ойын түрлері балалар денесін шынықтырып жылдамдығын арттыруға, мергенділікке, қырағылыққа, тапқырлыққа, табиғатпен сырласуға шақырады. Икемділік, сергектілік, күш қабілетін толықтыратын болса, викториналық сұрақтар мен жұмбақтар шешу ой сергітіп, білімін байыта түсуге септігін тигізеді. Ең бастысы ойынды мазмұнды, қызықты ету,ой –санаға лайықты ету – ойыншының өз қолында.

Қазіргі заман талабына сай әрбір ұстаз сабақ қызықты өту үшін педагогикалық технологиялардың әр түрін пайдалануға тырысады. Мен сол мақсатпен модульдік оқыту технологиясын қолданамын.
Модуль дегеніміз – жеке тұлғаны қалыптастыруға, оқу материалын барлық оқушыларға меңгертуге қол жеткізеді, оқушының өз бетінше жұмыс істей алу мүмкіндігін дамытуға, оқытудың әр түрлі тәсілдері арқылы жұмыс істеуге де өте қолайлы.
Сабақ жүйесін модернизациялау кезінде пайда болған оқыту технологиялардың бірі Марал Мәденқызы Жанпейісованың модульдік оқыту технологиясы болып саналады. Оқыту технологиясының бір ерекшелігі – оның білімді меңгеруге емес, тұлғаның танымдық қабілеттерін және танымдық процестерді: яғни, жадының  алуан түрлерін (есту, көру, қимыл және т.б.), ойлауды, ынтаны , қабылдау қабілетін арнайы жасалған оқу және танымдық жағдайлар арқылы дамытуға, сондай-ақ тұлғаның қауіпсіздігін, өзін-өзі бекіту, қарым - қатынас, ойын, танымдық және шығармашылық қажеттіліктерін қанағаттандыруға; белсенді сөздік қорын (ауызша және жазба тілінде) дамытуға бағытталуы.

Оқу модулінің сөйлеу бөлімінде оқытудың белсенді формаларын қолдану оқушылардың өз күшіне сенуіне және оларда оқуға жағымды қызығушылық қалыптастыруға ықпал етеді. 
Жаңа технология жүйесінде мәнді ойындардың маңызы зор. Мәнді ойын сабағында әр түрлі мәселелерді талдайды, оларды шешу жолдарын іздестіреді. Ондай дәстүрлі емес сабақтар оқушылардың ойлау қабілетін және оқуға деген қызығушылығын арттырады.

Мысалы: «Қарлы кесек» оқыта үйрету ойыны. Әр топ өз тапсырмаларын - оқу материалының қандай бір бөлігін оқып –үйреніп - алады да, түсіндіруге дайындалады.
А (1, 2, 3, 4,) - 1 абзац 

Б (1, 2, 3, 4,) - 2 абзац  

В (1, 2, 3, 4) - 3 абзац  

Г (1, 2, 3, 4) – 4 абзац 









Топтардағы оқушылар орын ауыстырады

1 (А, Б, В, Г) – 1 үстел

2 (А, Б, В, Г) – 2 үстел

3 (А, Б, В, Г) – 3 үстел 

4 ( А, Б, В, Г) – 4 үстелге отырады өз оқығанын түсіндіреді, калғандары жазып алады  (сызба, конспект,тезис)










Оқушылар орындарына қайта отырады

Оқушылар тақырып бойынша түсінгендерін сызба, конспект, тезис түрінде қағазға түсіреді. Әр топтағы оқушылар тақтада бірінен соң бірі өздерінің сызба – конспектілерін қорғайды.

Мұғалім және басқа оқушылар оқу материалының қаншалықты меңгерілгендігін,сұрақтың мәні қаншалықты жинақы, нақты, сауатты баяндалғанын бақылап отырады.
Қорытынды шығарылады.
         «Бақытты сәт" ойыны


Сынып екі командаға бөлінеді, әр команданың капитаны және атауы  бар.

І гейм «Бой сергіту»

Әр командағы 10 сұрақ берілді, талдауға 5минут. Команданың бір өкілі жауап береді, ал бәсекелес команда жауаптың дұрыстығын үлгі бойынша қадағалап отырады. Сұрақтарға ең көп дұрыс жауап берген команда ұтады. 

ІІ гейм «Бөшкеден шыққан бас қатырғылар»
Команда мүшелері бөшкеден нөмірлері бар шарлар алып шығады.Жүргізуші әр нөмірге сәйкес нөмірлі сұрақ оқиды .Өз ішінде талқылаған соң, команда капитандары жауап береді.

ІІІ гейм  «Жұмбақтас»
Мұнда жүргізушінің сұрағына жылдамырақ жауап берген команда ұтады. Егер жауап дайын болса, команда мүшелері қолын көтереді.
ІV гейм. «Сен  - маған, мен  - саған»
Командалар бір – біріне 2 сұрақтан қояды (үй тапсырмасы)

V гейм. «Көсемдікке ұмтылу»

Сұрақтарға барлық ойыншылар жауап береді. Ең көп дұрыс жауап берген команда ұтады. Ал ең көп дұрыс жауап берген балалар өз командасына қосымша ұпай алады (4- 5 жауап «4» бағасын алады, 6 -7жауап- «5» бағасын).

ІІ, ІІІ, ІV, V гейімдерді талқылауға 1минуттан беріледі. Егер бірден жауап берілсе, онда осы үнемделген уақытын команда басқа сұрақты талдағанда пайдаланады. Әрбір дұрыс жауапқа команда 1 фишка алады. Соңында алынған фишкалар есептелініп қорытынды жасалынады.

Ойын, сайыс түріндегі сабақтар –оқушылар білімін қорытындылайтын тиімді әдістің бірі.
Елдің ертеңі оқу білімінің тереңдігі мен өлшенеді демекші. Үздіксіз өзгеріп тұрған әлем  адамнан да қабілет пен қажеттіліктерді үздіксіз дамытуды талап етеді. Сондықтан білім беру саласының  басты мақсаты: оқушыларды өзгермелі өмірде қорықпай, еркін өмір сүруге, білім мен білігіне сай келетін бағдар таңдап алатындай дәрежеге, өз бетінше жұмыс       істеу дағдыларын қалыптастыруға, аналитикалық ойлау қабілеттерін дамыту, оқушылардың жеке шығармашылық мүмкіндіктерін дамыту және олардың шынайы өмірдегі дара тұлға етіп қалыптасуына ықпал ету.

«Шәкірт – нығарлай беретін ыдыс емес, керісінше тұтандыруды қажет ететін шырақ» демекші оқушылардың жеке шығармашылық мүмкіндіктерін дамыту және оларды шынайы өмірдегі дара тұлға етіп дайындау мектептің басты мақсатының бірі

